
अतारांकित प्रश्‍न सं. 2979
सोमवार, 12 दिसम्‍बर, 2016/21 अग्रहायण, 1938 (शक)
बिहार में राष्‍ट्रीय राजमार्गों का निर्माण
2979. श्री राम नाथ ठाकुर: 

क्या सड़क परिवहन और राजमार्ग मंत्री यह बताने की कृपा करेंगे कि: 

(क) प्रधान मंत्री जी द्वारा बिहार विधान सभा चुनाव के दौरान घोषित राजमार्गों के निर्माण में कितनी प्रगति हुई है; 

(ख) क्‍या प्रधान मंत्री जी ने बक्‍सर-पटना सड़क के निर्माण की आधारशिला आरा में रखी थी तथा कोइलवर में पुल बनाने के लिए भी घोषणा की थी; और 
(ग) यदि हां, तो इस सड़क खण्‍ड के निर्माण में अभी तक की प्रगति की वस्तु स्‍थिति क्‍या है? 

उत्‍तर
सड़क परिवहन और राजमार्ग मंत्रालय में राज्‍य मंत्री
(श्री मनसुख एल. मांडविया)
(क) से (ग) : अगस्‍त, 2015 में माननीय प्रधानमंत्री द्वारा बिहार में घोषित किये गये राष्‍ट्रीय राजमार्गों पर सभी कार्य मंत्रालय द्वारा शुरू कर दिये गये हैं। माननीय प्रधानमंत्री द्वारा पटना-आरा-बक्‍सर राष्‍ट्रीय राजमार्ग सं. 30 और राष्‍ट्रीय राजमार्ग सं. 84 के निर्माण-कार्यों का शिल्‍यान्‍यास किया गया था। इसमें सोन नदी पर नये चार-लेन वाले कोयलवर पुल का निर्माण भी शामिल है। पटना-आरा-बक्‍सर के सभी तीन पैकेजों के लिए ठेका करार पर हस्‍ताक्षर कर दिये गये हैं। स्‍थल पर कार्य शुरू नहीं हो पाया है, क्‍योंकि निर्धारित तारीख के लिए 90% भूमि उपलब्‍ध नहीं है।
****
